
GOUVÈNÈ CUOMO MANDE PREKOSYON APRE YO TE FIN BAY ALÈT TOUBIYON 

POU PATI LÈS AK SANT ETA 
 

Sèvis Nasyonal Meteyoloji te bay alèt toubiyon pou Capital District, Hudson 
Valley ak rejyon Vil New York /Long Island jiska 10:00 PM aswè a 

 
Itilize prekosyon lè wap vwayaje oswa planifye aktivite anplennè pandan wikenn 

konje a 
 
 
Gouvènè Andrew Cuomo ap ankouraje Nouyòkè yo pou prepare pou gwo loraj grav, ki 
te kapab pwodui toubiyon, anpil nyaj pou rive nan zèklè kap frape nan tè a ak gwo 
lagrèl tankou yon kout fredi kap avanse toupatou nan eta ki pral bay move tan. Yo avize 
rezidan nan yon rejyon ki afekte yo pou yo rete enfòme sou meteyo lokal ak medya yo 
epitou pou yo enskri nan NY-Alert; enskripsyon gratis New York baze sou sistèm 
notifikasyon ijans. Anplis, si ou planifye pou vwayaje oswa fè aktivite anplennè, planfiye 
alavans epi tande medya lokal ou souvan pou dènye enfòmasyon ansanm avèk alèt. 
 
"Loraj vyolan ka rive rapidman epi kreye sitiyasyon ki danjere anpil pou kominote yo nan 
chemen yo," Gouvènè Cuomo te deklare. "Mwen ankouraje Nouyòkè yo nan rejyon ki 
afekte yo, ansanm avèk moun sila yo ki planfiye pou vwayaje pandan wikenn konje sa, 
pou egzèse prekosyon epi prepare komsadwa pou move tan nan fason pou kenbe tèt 
yo ansanm avèk fanmi yo ansekirite."  
 
Komisyonè Sèvis Ijans ak Sekirite Divizyon Sekirite Enteryè John P. Melville te 
deklare, “Nap kontwole meteyo a e nou an kontak toutan avèk Sèvis Nasyonal 
Meteyolojik, ansanm avèk manadjè ijans yo nan zòn ki afekte yo."  
 
Sèvis Nasyonal Meteyoloji te bay avètisman toubiyon jiska 10:00 PM pou konte Albany; 
Bronx; Broome; Chenango; Columbia; Delaware; Dutchess; Fulton; Greene; Hamilton; 
Herkimer; Kings; Madison; Montgomery; Nassau; New York; Oneida; Orange; Otsego; 
Putnam; Queens; Rensselaer; Richmond; Rockland; Saratoga; Schenectady; 
Schoharie; Sullivan; Ulster; Warren; Washington; ak Westchester. 
 
Gouvènè a te bay konsèy sa yo pandan tanpèt la ap pwoche: 
 
Konnen tèm ou yo: 

Yo bay Alèt Toubiyon lè kondisyon yo favorab sou yon gwo zòn pou gwo loraj ak 
toubiyon devlope. Tande radyo meteyo NOAA ansanm avèk radyo lokal ou pou dènye 
enfòmasyon epi rete enfòme!  
 
Avètisman Toubiyon Yo te detekte oswa yo te wè yon toubiyon, anbatè a lap deplase 
e li prevwa pou l avanse nan zòn ou an byento. Ou ta dwe PRAN ABRI IMEDYATMAN!  
 
Anvan loraj la frape:  

• Byen mare oswa mete andedan mèb jaden yo, poubèl yo, zouti yo ak plant ki 
kwoke anlè ki kapab vin pwojektil pandan loraj la. 

• Si ou gen yon sousòl, tyeke ponp vidanj yo pou asire yo fonksyone, epi prepare 
ou pou itilize yon sistèm sipò. 

• Mete la yon dèlko sekou oswa yon lòt sous kouran elektrik. 

• Tcheke vwazen yo, sitou granmoun aje yo oswa moun ki andikape yo. 
 
Lè tanpèt la ap pwoche:  

• Rete andedan, lwen fenèt ak pòt an vit yo. 

• Chaje telefòn selilè ou ak aparèy elektwonik enpòtan yo 

• Rete lwen wout yo. Si w ap vwayaje, jwenn yon abri ki byen pwoteje san pèdi 
tan. 

 
Si w oblije vwayaje:  

• Pa eseye kondi sou wout ki inonde – vire tounen epi ale nan yon lòt direksyon. 
Dlo k ap vanse ak yon vitès de mèt pa èdtan kapab voye jete vwati ki sou yon 
wout oswa sou yon pon. 

• Siveye zòn kote rivyè oswa kouran dlo ka monte toudenkou epi inonde, tankou 
kote otowout la anpant, pon, ak zòn ki ba. 

• Si ou nan yon vwati epi dlo a kòmanse monte rapid bòkote ou, sòti nan vwati a 
san pèdi tan. 

 
Si ou lakay ou oswa nan travay:  

• Rete lakay ou sof si yo ba ou lòd pou sòti.  

• Regle frijidè a pou li vin frèt nan nivo maksimòm, epi louvri li lè li nesesè 
sèlman. 

• Fèmen sèvis piblik yo si otorite yo di ou pou fè sa. 

• Fèmen tank gaz pwopann yo. 

• Deploge gwo aparèy menaje. 

• Ranpli gwo resipyan yo avèk dlo. 
 
Si van yo vin fò:  

• Rete lwen fenèt ak pòt yo menmsi yo kouvri. 

• Fèmen tout pòt andedan yo.  

• Fèmen ak ranfòse pòt deyò yo. 

• Si ou nan yon kay ki gen de etaj oswa plizyè etaj, ale andedan yon chanm ki 
nan etaj anba. 

• Rete andedan pandan yon gwo loraj. Si yo bay avètisman pou yon tònad, ale 
nan yon sousòl oswa nan lòt pyès ki ba nan kay la oswa nan biznis ou oswa 
nan yon chanm ki pa gen fenèt. 

 
Si kouran elektrik la koupe:  

• Rele sèvis elektrisite a dabò pou konnen orè reparasyon zòn nan. Etenn oswa 
deploge limyè ak aparèy menaje pou pa kite yon sikwi chaje twòp lè yo repare 
sèvis la. Kite yon limyè limen pou ka konnen lè yo repare kouran an. 

• Kite pòt frijidè ak frizè fèmen otank posib pou ede diminye kantite manje k ap 
gate. 

• Si ou gen espas nan frijidè oswa nan frizè ou, ranpli resipyan plastik avèk dlo, 
kite yon pous espas andedan yo chak. Sa ap ede kenbe manje a fre. 

 
Pi bon fason pou resevwa enfòmasyon sou ijans se pou enskri ou nan NY-ALERT, 
sistèm avètisman ak notifikasyon Eta a. Ale nan sitwèb www.nyalert.gov. 
 
Pou jwenn plis enfòmasyon sou fason pou pi byen prepare, ale nan sitwèb: 
http://www.nyprepare.gov.  

